
Åvtebaakoe 
Utviklingen Evtiedimmie Baakoemïesteristie vihkeles barkoe orreme juktie saemien 

lïerehtimmievierhtieh grammatihken jïh gïelegoerkesen bïjre nænnoestidh. 

Saemiedigkie lea beetnehvierhtieh prosjektese vadteme.   

Mijjieh sïjhtebe mijjen referansedåehkieh gijhtedh mah spïelem pryöveme noerhte-, 

julev-, jïh åarjelsaemien gïelesne. Dej dååjrehtimmieh, sjaavnjoeh jïh bïevnesh 

bååstede leah eevre vihkeles orreme, naemhtie åadtjobe tjirkedh Baakoemïestere 

hijvenlaakan jåhta gïeli dåaresth, jïh learohki daerpiesvoetide sjïehtedamme.  

Eeremes sïjhtebe Info Vest gijhtedh buerie ektiebarkoen åvteste 

evtiedimmieprosessen tjïrrh. Dej dåarjoeh jïh teknihkeles maahtoe leah vihkeles 

orreme juktie spïelem dovne aelhkie jïh pedagogeles darjodh.   

Prosjektedåehkie: Aasta Joma Granefjell, Marit Inger Pulk, Lone Nergård Boine jïh 

Solvår Knutsen Turi. Ektesne libie vierhtiem evtiedamme mij maahta learoehkidie jïh 

lohkehtæjjide dåarjodh  saemien grammatihkine barkedh, jïh mijjieh håhkesjibie 

Baakoemïestere maahta skreejredh jïh nuhteligs lissine ööhpehtæmman årrodh.   

Baakoemïesteren bïjre 

Baakoemïestere akte digitaale lïerehtimmiespïele mij edtja 

learoehkidie viehkiehtidh veerbh sojjehtidh öörnegen mietie, 

dovne noerhte-, julev-, jïh åarjelsaemien gïelesne. Spïele  

learohki morfologeles voerkesvoetem nænnoste  guktie veerbi 

hammoeh jeerehte tïjjen, taalen jïh persovnen mietie. Ulmie 

lea buerebe grammatihkeles goerkesem vedtedh, jïh aaj 

evtiedimmiem baakoevåarhkoste jïh lohkemegoerkesistie 

vedtedh. Maahta Baakoemïesterem dovne skuvlesne 

nuhtjedh jïh biehkie gïeleldh intervensjovnijste nuhtjedh. 

 

Mij lea veerbe jïh veerbesojjehtimmie?   
Veerbh leah baakoeh mah soptsestieh mij heannede jallh mij dorjesåvva. Veerbh 

maehtieh vaarredh, lïeredh jïh juekedh årrodh. Saemien gïelesne mijjieh finihte jïh 

infinihte veerbe-hammoej gaskem joekehtehtebe. Finihte veerbh sojjehtibie modusi, 

tïjji, taali jïh persovni mietie. Ibie infinihte veerbh sojjehth. Dah nuhtjesåvva goh 

maadth-hammoeh jallh viehkieveerbine ektine.  

Baakoemïesterisnie learohkh finihte veerbigujmie indikatijve modusisnie berkieh. 

Laavenjassine haarjanieh sojjehtidh tïjji, taali jïh persovni mietie, jïh learohkh 

åadtjoeh dejtie vihkielommes hammojde mubpesth jiehtedh maam biejjieladtje 

gïelesne nuhtjieh. Daate tjïelke struktuvrem sojjehtimmeste vadta, mij lea joekoen 

nuhteligs learoehkidie mah tjïelke jïh visuelle dåarjoem daarpesjieh, gosse edtjieh 

grammatihkem lïeredh.  

Finihte veerbh maehtebe göökte vuekine sojjehtidh tïjji mietie indikatijve modusisnie:                                                                                                             

Daelie-hammoe (presense) jïh dillie-hammoe (preteritume). Vuesiehtimmien 

gaavhtan maehtebe veerbem vaarredh naemhtie sojjehtidh tïjjen mietie: “Manne 

vaarrem” presense, jïh “Manne vaarrim” (preteritumesne). Learohkh åadtjoeh daelie- 

jïh dillie-hammoej gaskem haarjanidh joekehtehtedh ovmessie raajesinie.  

Taalh vuesiehtieh man gellie grammatihkeles persovnh leah ektesne. Jis barre akte 

persovne, dïhte lea akten-taale, göökte persovnh leah guektien-taale, jïh jienebh goh 

göökte persovnh leah jienebelåhkoe. Vuesiehtimmien gaavhtan maahta veerbem 

lohkedh naemhtie taalen mietie sojjehtidh: Manne lohkem (aktentaale), Månnoeh 

luhkien (guektientaale), Mijjieh lohkebe (jienebelåhkoe).  

Sojjehtimmesne persovne don grammatihkeles persovnese vuesehte. Maahta 

naemhtie ussjedidh soptsestimmesne gosse golme almetjh: Dïhte gie soptseste (1. 

persovne), dïhte gïese voestes persovne soptseste (2. persovne) jïh persovne man 

bïjre soptseste (3. persovne). Vuesiehtimmien gaavhtan maahta veerbem voejedh 

naemhtie persovnen mietie sojjehtidh: Manne voejem (1. persovne), Datne voejh (2. 

persovne), Dïhte vuaja (3. persovne). 

Guktie spïele lea bigkesovveme 

Gïelem veeljedh 
Voestes aejkien learohke spïelesæjrose båata, 

åådtje saemiengïelem veeljedh. Maahta 

Baakoemïesterem noerhte-, julev-, jallh 

åarjelsaemiengïelesne spealadidh. Ij gåaredh 

spïelem daaroengïelesne spealadidh. Tjuara 

gïeleveeljemem darjodh åvtelen learohkh 

laavenjassigujmie aelkieh, jïh veeljeme dovne 

bïhkedimmiem, laavenjassem jïh 

soptsestimmiesyntesem stuvrie. Daate sæjhta 

jiehtedh spïelem maahta gaajhkine golme 

saemien gïeline lïerehtimmesne nuhtjedh.    

Aalkoesæjroe 
Gosse learohkh gïelem veeljeme, aalkoesæjrose båetieh gusnie maehtieh lohkedh 

mij akte veerbe lea, jïh guktie edtjieh dam sojjehtidh. Abpe spïelen tjïrrh gåarede 

teekstem goltelidh viehkine soptsestimmiesynteseste, jïh lohkeme-ikovnem vuejnieh. 

Aalkoesæjroste learohkh maehtieh laavenjasside vaedtsedh, aktem teestem aelkedh 

jïh aarebi vaestiedassh sliejhtedh. Mearan spïelem spïelede learohkh maehtieh 

bååstede aalkoesæjrose vaedtsedh, låavthgåetien symbovline viehkine. 

 

 

       

Menyje laavenjasside 
Dah laavenjassh viermehkem utnieh gusnie gællan 

raajesh ovmessie klaerine tïjjem, taalem jïh 

persovnem vuesiehtieh, mearan tjåadtjan 

kolonnh almetjem vuesiehtieh. Fïerhte raajroe aktem 

pleenteme-laavenjassem minngemes åtna, jïh learohkh 

åadtjoeh haarjanidh vielie sojjehtimmiehammoeh 

nuhtjedh.  

Learohkh symbovlem viermehkesne diedtieh jïh 

laavenjassem veeljieh. 

Laavenjassh tjïrrehtidh 
Fïerhtene laavenjassesne learohkh aktem raajesem aktine veerbine åadtjoeh maam 

edtjieh sojjehtidh. Dah sjïehteles hammoem veeljieh jieniebistie alternatijvijste, jïh 

dovne raajesh jïh vaestiedassh maehtieh soptsestimmiesyntesesne goltelidh. Akte 

indikatovre vuesehte man gåhkese learohke lea båateme laavenjassesne, jïh destie 

maahta bijjieguvviem jïh skraejriem åadtjodh. 

 

Illustrasjovnh spïelesne 
Illustrasjovnh Baakoemïesterisnie edtjieh viehkine årrodh, jïh vuesiehtieh man  

sojjehtimmiehammose laavenjasse govlesåvva.   

 

 

Persovne 
Gosse persovne jïjtsasse tjuvtjede, laavenjasse lea  

1. persovnesne (manne/månnoeh/mijjieh). 

 

 

 

 

 

 

 

 

 

 

 

 

Gosse illustrasjovnh njoelem vuesehte, laavenjasse lea   

3. persovnesne (dïhte, dah guaktah, dah). 

 

Gosse almetje jeatjah persovnese jallh 

persovnide tjuvtjede, laavenjasse lea  

2. persovnesne (datne/dåtnoeh/dijjieh). 

Taalh 
Taalh vuesiehtieh man gellie persovnh mah 

ektesne, jallh man gellide jeatjah persovnide 

dïhte almetje tjuvtjede. Jis almetje akten 

persovnese tjuvtjede, dellie baakoe lea 

aktentaalesne.   

 

 

 

 

 

 

 

 

Jis almetje golme persovnide 

tjuvtjede, baakoe lea  

gellien-taalesne. 

 

 

 

Tïjje 
Gosse åssjaldahkebollenjese guvvesne, laavenjasse lea åvtetje aejkien bïjre, dillie-

hammosne. Illustrasjovnh åssjaldahkebollenjessen namhtah leah daelietïjjesne. 

 

 

 

 

 

 

 

Jis almetje göökte persovnide 

tjuvtjede, baakoe lea  

guektien-taalesne. 

Symbovlh spïelesne 
Lissine illustrasjovnide gievliesymbovlh åtnasuvvieh mah bïevnesh vedtieh tïjji, taali 

jïh persovni bïjre. Njoelh gievlesne veerben tïjjem vuesiehtieh. Njoele mij våålese 

tjuvtjede daeliehammoem vuesehte, mearan njoele mij bååstede tjuvtjede 

dilliehammoem vuesehte.  

Man gellie persovnh gievlesne vuesiehtieh man taalese laavenjasse govlesåvva: 

akte persovne aktentaalesne, göökte persovnh guektien-taalesne, jïh golme 

persovnh gellien-taalesne. Åelkies bielesne akte onne gievlie. Taalh dennie 

gievlesne persovnen tïjje-hammoem vuesiehtieh, jïh mah laavenjassh: voestes (1), 

mubpie (2) jallh gåalmede persovne (3). 

 

Daesnie symbovle vuesehte laavenjassh leah dillie-hammosne (njoele 

mænngese tjuvtjede), aktentaalesne (akte persovne gievlesne) jïh  

1. persovnesne (taale 1 lea bijjene åelkies bielesne). 

 

 

Daesnie symbovle vuesehte laavenjassh leah daelie-hammosne 

(njoele våålese tjuvtjede), gellientaalesne (jienebh persovnh 

gievlesne) jïh 2. persovnesne (taale 2 lea bijjene åelkies bielesne). 

 
 

Barkoevuekieh lïerehtimmesne 

Åvtelen learohkh aelkieh spealadidh 

Mijjieh juvnehtibie lohkehtæjja veerbe-sojjehtimmien bïjre lïerehte åvtelen 

learoehkidie aelkieh spealadidh. Lïerehtimmien mænngan learohkh repetisjovnem 

sojjehtimmiehammojste åadtjoeh gosse spïelem spealadieh. Lïerehtimmie åvtelen 

spïelem spealadieh, maahta aelhkebe sjïdtedh  learoehkidie spïelem guarkedh.   

Spïelesne 

Vihkeles lohkehtæjja learoehkidie dåarjohte hammoedimmien jïh bïhkedimmien tjïrrh. 

Dah åadtjoeh jïermestalledh guktie baakoeh sojjehtidh, gyhtjelassh gihtjedh mah 

viehkiehtieh learoehkidie ussjedidh, jallh dåarjodh gosse learohkh tjöödtjestieh. 

Spïelem maahta oktegh darjodh, jallh ektiebarkosne learohki gaskem, jïh lohkehtæjja 

maahta meatan årrodh jïh learoehkidie dåarjodh.   

Mænngan learohkh leah spïelem spealadamme 

Mænngan learohkh leah spïelem spealadamme, åadtjoeh vuejnedh man gellie 

reaktoe laavenjassh sijjieh åådtjeme. Dah maehtieh bååstede vaedtsedh jïh 

vaestiedasse-alternatijvide jarkelidh, jallh spïelem aalkoevistie aelkedh, guktie 

båaloem  “skubph vaestiedassem” aalkoesæjrosne diedtieh. Dan åvteste gåarede 

spïelem nuhtjedh dovne lïerehtæmman, repetisjovnese jïh vuarjasjæmman 

lïerehtimmeste. 

 

 

 

 

 

 

 

 

 

 

 

 

 

 

 

Teestefunksjovne 
Baakoemïesterisnie lea jïjtse teeste maam maahta nuhtjedh åvtelen jïh mænngan 

spealadamme. Teestesne 15 randomiseereden laavenjassh, jïh illedahkh leah sjïere 

sijjesne vöörhkesovveme, sïerrene spïelen illedahkijste. Daate nuepiem 

lohkehtæjjese vadta learohken evtiedimmiem vuarjasjidh tïjje doekoe, jïh vuejnedh 

mejtie barkoe vielie haalvemem vadta.   

Lohkehtæjjan bijjieguvvie 
Lohkehtæjja maahta bïevnesh detaljigujmie åadtjodh learohken evtiedimmien jïh 

illedahki bïjre. Nuelesne “vuesehth evtiedimmiem” spïelen illedahkh vååjnoeh, 

mearan “ illeldahkh” teeste-illedahke vuesehte. Daah bïevnesh hijven våaromem 

vadta guktie maahta lïerehtimmiem sjïehtedidh, jïh learohki gïeleevtiedimmiem 

fulkedh.   

Bijjieguvvesne lohkehtæjja aaj visuelle bïevnesh åådtje learohki vaestiedassi bïjre. 

Ovmessie klaeriej gaavhtan  systeemen sisnie aelhkebe sjædta vuejnedh mah 

laavenjassh learohkh guarkah, jïh mej laavenjassigujmie dah tjuerieh vielie barkedh. 

Kruana klaerie vuesehte learohke lea reaktoe vaestiedassem veeljeme, rööpses 

klaerie vuesehte vaestiedasse lea båajhtode jïh veelkes klaerie vuesehte ij leah 

laavenjassem vaestiedamme. Daate klaerieåtnoe aktem varke jïh tjïelke guvviem 

vadta guktie learohke jïjtjemse evtede, jïh maahta våaroeminie årrodh guktie maahta 

lïerehtimmiem vielie sjïehtedidh.   

statped.no 

 

 

 

 

 

 

 

 

 

 

 

 

 

 

 

 

 


